
Լյուքսեմբուրգ, […]	    JU OPS/ […]



Թեմա`    Երևանի մետրոպոլիտենի վերակառուցում – երկրորդ փուլ
			(Serapis N°2008 0629, FI N°81.862) 
Հայաստանի Հանրապետության («Վարկառու») և Եվրոպական ներդրումային բանկի միջև 2013թ. մայիսի 10-ին ստորագրված և 2016թ. հունիսի 24-ին փոփոխված ֆինանսական պայմանագիր («Ֆինանսական պայմանագիր»)  
Փոփոխություն թիվ 2 

Հարգելի պարոնայք
Մենք հղում ենք կատարում Ֆինանսական պայմանագրին: Եթե սույնով այլ կերպ սահմանված չէ կամ համատեքստը այլ բան չի պահանջում, սույն փոփոխության արձանագրության մեջ օգտագործված մեծատառով դրույթները ունեն նույն նշանակությունը, ինչ դրանց վերագրված է Ֆինանսական պայմանագրում:  
	Սույն Փոփոխության նամակում (այսուհետ՝ Փոփոխության նամակ) օգտագործվելու դեպքում «Ուժի մեջ մտնելու ամսաթիվ»-ը նշանակում է այն ամսաթիվը, երբ Բանկը Վարկառուին գրավոր հաստատում է, որ ստացել է` 
(i) սույն Փոփոխության նամակի` Վարկառուի կողմից պատշաճ կերպով համաստորագրված բնօրինակները և 
(ii)  սույն Փոփոխության նամակը վավերացնելու/հաստատելու վերաբերյալ ապացույցը, այդ թվում՝ Հայաստանի Հանրապետության արդարադատության նախարարության կողմից անգլերեն լեզվով տրամադրված իրավաբանական եզրակացություն՝ Վարկառուի կողմից փոփոխության արձանագրության պատշաճ կատարման և դրա վավերականության, կիրառելիության և պարտադիր բնույթի  վերաբերյալ:

I. Փոփոխության հայցեր և համաձայնություն
Մենք հղում ենք կատարում՝
(i) Վերջին հասանելիության ամսաթիվը և դրա հետ կապված վերջնաժամկետները երկարաձգելու վերաբերյալ Ձեր հայտին և
(ii) Սպրեդը վերաֆիքսելու (կցված է սույն Փոփոխության նամակին՝ որպես Հավելված 1) և Հաստատագրված տոկոսադրույքի սահմանումը փոփոխելու վերաբերյալ մեր համաձայնությանը:
 
II .Փոփոխություններ
	Սույն Փոփոխության նամակի 1-ին պարբերության (Փոփոխության հայցեր և համաձայնություն) և Ֆինանսական պայմանագրի Հոդված 11.08-ի համաձայն՝ Վարկառուի և Բանկի կողմից համաձայնեցված փոփոխությունները գործողության մեջ դնելու համար Ֆինանսական պայմանագիրը սույնով փոփոխվում և վերահաստատվում է հետևյալ կերպ՝ ուժի մեջ մտնելով (և ներառյալ) Ուժի մեջ մտնելու ամսաթվից՝
(i) Վերջնական հասանելիության ամսաթվի սահմանումը շարադրել հետևյալ խմբագրությամբ՝
«Վերջին հասանելիության ամսաթիվ» նշանակում է 2019 թվականի սեպտեմբերի 30-ը:
(ii) Հաստատագրված տոկոսադրույքի սահմանումը սահմանումը շարադրել հետևյալ խմբագրությամբ՝
«Հաստատագրված տոկոսադրույք» նշանակում է Լողացող տոկոսադրույքին ֆինանսապես համարժեք տարեկան տոկոսադրույք, որը սահմանվում է Բանկի կողմից՝  կիրառելի սկզբունքներին համապատասխան, որոնք Բանկի կառավարման մարմինների կողմից ժամանակ առ ժամանակ սահմանվում են այն փոխառությունների համար, որոնք ունեն հաստատագրված տոկոսադրույք` արտահայտված տրանշի նույն փոխարժեքով, և որի նկատմամբ կիրառվում են միևնույն պայմանները, ինչ կապիտալի հետվճարման և տոկոսադրույքի վճարման համար: 
(iii)  Սպրեդի սահմանումը շարադրել հետևյալ խմբագրությամբ՝
«Սպրեդ» նշանակում է (ա) 0.693 տոկոս (վաթսունինը ամբողջ երեք բազիսային կետ) մինչև 2016 թվականի ապրիլի 18-ը մասհանված ցանկացած Տրանշի համար, (բ) 0.762 տոկոս բազիսային կետ (յոթանասունվեց ամբողջ երկու բազիսային կետ)` 2016 թվականի ապրիլի 18-ից 2018 թվականի հունվարի 1-ն ընկած ժամանակահատվածում մասհանված ցանկացած Տրանշի համար և (գ) 0.762 տոկոս բազիսային կետ (յոթանասունվեց ամբողջ երկու բազիսային կետ)՝ 2018 թվականի հունվարի 1-ից 2019 թվականի սեպտեմբերի 30-ն ընկած ժամանակահատվածում մասհանված ցանկացած Տրանշի համար:
(iv) Ֆինանսական պայմանագրի 12.01 և 12.02 հոդվածները շարադրել հետևյալ խմբագրությամբ՝

ա)	Սույն Պայմանագրի համաձայն արված ցանկացած ծանուցում կամ այլ հաղորդագրություն պետք է լինի գրավոր և, եթե այլ բան նախատեսված չէ, կարող է արվել նամակով, էլեկտրոնային փոստով կամ ֆաքսով:
բ)	Ծանուցումները և այլ հաղորդագրությունները, որոնց համար սույն Պայմանագրով սահմանված են կոնկրետ ժամկետներ, կամ որոնցով սահմանված են հասցեատերերի համար պարտադիր ժամկետներ, կարող են հանձնվել առձեռն, պատվիրված նամակով, ֆաքսով կամ էլեկտրոնային փոստով: Նման ծանուցումները և հաղորդագրությունները համարվում են ստացված մյուս Կողմի կողմից՝
i)	առձեռն կամ պատվիրված նամակի դեպքում՝ առաքման օրը,
ii)	ֆաքսի դեպքում՝ փոխանցման ստացականն ստանալուն պես,
iii)	Վարկառուի կողմից Բանկին ուղարկված ցանկացած էլեկտրոնային նամակի դեպքում՝ միայն այն ժամանակ, երբ այն ստացվել է ընթեռնելի ձևով և միայն այն դեպքում, երբ այն հասցեագրված է այդ նպատակով Բանկի կողմից սահմանված ձևով, կամ
iv)	Բանկի կողմից Վարկառուին ուղարկված ցանկացած էլեկտրոնային նամակի դեպքում՝ երբ էլեկտրոնային նամակն ուղարկվել է:
գ)	Վարկառուի կողմից էլեկտրոնային փոստով Բանկին տրամադրված ցանկացած ծանուցման դեպքում.
i)	էլեկտրոնային նամակի թեմայում նշվում է Պայմանագրի համարը, և
ii)	այն պետք է լինի ծանուցման՝ խմբագրման ոչ ենթակա էլեկտրոնային պատկերի տեսքով (pdf, tif կամ կողմերի միջև համաձայնեցված, խմբագրման ոչ ենթակա նիշքի այլ ընդունված ձևաչափով)՝ ստորագրված Վարկառուի պատշաճ անհատական ներկայացուցչության իրավունքով լիազորված ստորագրողի կամ երկու կամ ավելի՝ Վարկառուի համատեղ պատշաճ ներկայացուցչության իրավունքով լիազորված ստորագրողների կողմից՝ կցված էլեկտրոնային նամակին:
դ)	Սույն Պայմանագրի ցանկացած դրույթի համաձայն՝ Վարկառուի կողմից տրված ծանուցումները Բանկի կողմից պահանջվելու դեպքում ներկայացվում են Բանկ` Վարկառուի անունից ծանուցումը ստորագրելու լիազորությամբ օժտված անձի կամ անձանց իրավասությունը հաստատող բավարար փաստաթղթերի և այդ անձի կամ անձանց ստորագրության վավեր նմուշների հետ մեկտեղ:
ե)	Չխախտելով էլեկտրոնային փոստով կամ ֆաքսով արված ծանուցման կամ սույն՝ 12.01 հոդվածի համաձայն կատարված հաղորդակցության վավերությունը՝ հետևյալ ծանուցումները, հաղորդագրությունները և փաստաթղթերը նույնպես պետք է ոչ ուշ, քան անմիջապես հաջորդող Աշխատանքային օրը պատվիրված նամակով ուղարկվեն համապատասխան կողմին՝
i)	Մասհանման ընդունում,
[bookmark: _GoBack]ii)	ցանկացած Տրանշի տրամադրման հետաձգմանը, չեղյալ հայտարարմանն ու կասեցմանը, տոկոսի վերանայմանը կամ ցանկացած Տրանշի փոխարկմանը, Շուկայի խաթարման դեպքին, Վաղաժամկետ մարման դիմումին, Վաղաժամկետ մարման ծանուցմանը, Դեֆոլտին, վաղաժամկետ մարման ցանկացած պահանջի և Բանկի կողմից պահանջվող ցանկացած
iii)	այլ ծանուցման, հաղորդագրությանը կամ փաստաթղթին առնչվող ցանկացած ծանուցում կամ հաղորդագրություն:
զ)	Կողմերը համաձայնում են, որ վերոնշյալ հաղորդագրություններից ցանկացածը (այդ թվում՝ էլեկտրոնային փոստով արված) հաղորդակցության ընդունված ձև է, դատարանում ընդունելի ապացույց է և ունի նույն ապացուցողական արժեքը, ինչ ձեռքի տակ գտնվող համաձայնագիրը:
12.02	Հասցեները
Սույն Պայմանագրի ներքո կամ սույն Պայմանագրի առնչությամբ յուրաքանչյուր կողմի ցանկացած հաղորդագրություն ուղարկելու կամ փաստաթուղթ առաքելու հասցեն, ֆաքսի համարը և էլեկտրոնային փոստը (ինչպես նաև առկայության դեպքում՝ այն վարչության կամ պաշտոնատար անձի, որին պետք է ուղղվի հաղորդագրությունը) հետևյալն է՝
	Բանկի կողմից՝
	Ուղղված՝ 
100 boulevard Konrad Adenauer
L-2950 Luxembourg
Ֆաքսի հմ.՝ (+352) 4379 47495
Էլ. փոստ՝ TMR-CM-PS-Shared@eib.org

	Վարկառուի կողմից՝





	Ուղղված՝ Հայաստանի Հանրապետության ֆինանսների նախարարություն
Մելիք Ադամյան փ. 1, Երեւան, 0010
Ֆաքսի հմ.՝ (+37411) 800 132
Էլ. փոստ՝ [ենթակա է լրացման]


	Պատճենը (Ծրագրին առնչվող հարցերի դեպքում)՝

	«Կարեն Դեմիրճյանի անվան Երևանի մետրոպոլիտեն» ՓԲԸ
Բաղրամյան փ. 78, Երեւան, 347033
Ֆաքսի հմ.՝ (+37410) 27 30 81
Էլ. փոստ՝ [ենթակա է լրացման]




	Բանկը և Վարկառուն մյուս կողմին անմիջապես գրավոր կծանուցեն հաղորդակցության իրենց համապատասխան տվյալների փոփոխության մասին:
(v)  Առդիր Ա.1-ի (Տեխնիկական նկարագրություն) «Օրացույց» պարբերությունը շարադրել հետևյալ խմբագրությամբ՝
«Ծրագրի ավարտի ժամկետն է՝ 2019 թվականի սեպտեմբերը»:
Հետևաբար, Առդիր Ա.2-ի (Ծրագրի վերաբերյալ Բանկին ուղարկվող տեղեատվությունը և փոխանցման կարգը) կետ (4)-ում Ծրագրի ավարտման մասին Բանկին հաշվետվության տրամադրման վերջնաժամկետը պետք է լինի «2019 թվականի դելտեմբերի 31-ը»:
(vi) Ֆինանսական պայմանագրի Առդիր Բ-ը (Եվրիբորի սահմանում) փոխարինվում է սույն Փոփոխության նամակի Հավելվածով:


III. Այլ 
	Համաստորագրելով սույն Փոփոխության նամակը` դուք հավաստիացնում եք Բանկին, որ Վարկառուի կողմից Ֆինանսական պայմանագրի Հոդված 6-ի համաձայն իրականացվող կամ կրկնվող բոլոր պարտավորությունները և հավաստիացումները (Վարկառուի պարտավորությունները և հավաստիացումները) բոլոր առումներով իրական են Ուժի մեջ մտնելու ամսաթվին: 
Ֆինանսական պայմանագրի Հոդվածներ 11.01-ը (Կարգավորող իրավունքը) և 11.02-ը (Իրավազորությունը) պետք է կիրառվեն սույն Փոփոխության նամակի և դրա պայմանների ընդունմանը ձեր համաձայնության նկատմամբ համապատասխան փոփոխություններով:   
Սույն Փոփոխության նամակին կողմ չհանդիսացող անձը, 1999թ. Պայմանագրի ակտի (Երրորդ կողմերի իրավունքները) համաձայն, իրավասու չէ կիրարկել կամ օգտվել սույն Փոփոխության նամակի որևէ դրույթից:  
Բանկի կողմից չի գանձվում փոփոխության վճար վերոնշյալ առաջարկվող փոփոխության համար: 
Խնդրում ենք տալ ձեր համաձայնությունը վերոգրյալին` նախաստորագրելով, համաստորագրելով և թվագրելով սույն Փոփոխության նամակի յուրաքանչյուր չորս բնօրինակները և խնդրում կազմակերպել համապատասխան ստորագրված բնօրինակների և ձեր անունից ստորագրող անձանց տրված լիազորագրերի պատճեների հետ միասին Բանկին (օրիորդ Քինգա Սոլտեզին) տրամադրումը գրանցված փոստի կամ սուրհանդակի միջոցով հնարավորինս սեղմ ժամկետներում: 
Այնուհետ մենք ձեզ պահպանության համար կառաքենք սույն Փոփոխության նամակի երկու ստորագրված բնօրինակները: 

Հարգանքով`
ԵՎՐՈՊԱԿԱՆ ՆԵՐԴՐՈՒՄԱՅԻՆ ԲԱՆԿ


[…]			[…]



Համաձայնեցված է Հայաստանի Հանրապետության կողմից և անունից (որպես Վարկառու)
____________________	
Անուն`		
Պաշտոն`		
Ամսաթիվ`		
Հավելված
ԵՎՐԻԲՈՐԻ սահմանումը

[bookmark: _Ref426714180]Ա.	ԵՎՐԻԲՈՐ
ԵՎՐԻԲՈՐ նշանակում է՝
ա)	մեկ ամսից պակաս համապատասխան ժամանակահատվածի դեպքում՝ Սահմանված դրույքաչափը (ինչպես սահմանված է ստորև)՝ մեկամսյա ժամկետով, 
[bookmark: _Ref426635059]բ)	մեկ ամիս կամ ավելի համապատասխան ժամանակահատվածի դեպքում, որի համար հասանելի է Սահմանված տոկոսադրույքը՝ գործող Սահմանված դրույքաչափը՝ ամիսների համապատասխան թիվը կազմող ժամկետով, և
[bookmark: _Ref426635084]գ)	մեկ ամիսը գերազանցող համապատասխան ժամանակահատվածի դեպքում, որի համար հասանելի չէ Սահմանված դրույքաչափը՝ գծային միջարկման արդյունքում ստացված դրույքաչափը՝ հաշվի առնելով երկու Սահմանված դրույքաչափերը, որոնցից մեկը գործում է համապատասխան ժամանակահատվածին հաջորդող ավելի կարճ ժամկետով, իսկ մյուսը՝ ավելի երկար ժամկետով.
(այն ժամանակահատվածը, որի համար հաշվարկվում է դրույքաչափը կամ որից միջարկվում են դրույքաչափերը, կոչվում է «Դիտարկվող ժամանակահատված»)։
Վերեւում՝ «բ» և «գ» պարբերությունների նպատակներով՝
i)	հասանելի նշանակում է տվյալ մարման ժամկետների համար տոկոսադրույքները, որոնք հաշվարկվում և հրապարակվում են «Global Rate Set Systems Ltd»-ի (GRSS) կողմից կամ Փողի շուկաների եվրոպական ինստիտուտի (ՓՇԵԻ) կողմից ընտրված՝ ՓՇԵԻ-ի և «ԵՎՐԻԲՈՐ ԷՅՍԻԱՅ [EURIBOR ACI]»-ի կամ ՓՇԵԻ-ի և «ԵՎՐԻԲՈՐ ԷՅՍԻԱՅ [EURIBOR ACI]»-ի այդ գործառույթի որևէ իրավահաջորդի հովանու ներքո գտնվող այդպիսի այլ ծառայություն մատուցողի կողմից, ինչպես սահմանում է Բանկը, և
ii)	Սահմանված դրույքաչափ նշանակում է Եվրոյով ավանդների տոկոսադրույքը՝ համապատասխան ժամանակահատվածի համար, որը հրապարկվում է Բրյուսելի ժամանակով ժամը 11։00-ին կամ Բանկի համար ընդունելի ավելի ուշ ժամի՝ այն օրվա դրությամբ (Վերսկսման ամսաթիվ), որը 2 (երկու) Համապատասխան աշխատանքային օրով առաջ է համապատասխան ժամանակահատվածի առաջին օրվանից, Ռոյթերզի «ԵՎՐԻԲՈՐ 01» էջում կամ դրա իրավահաջորդ էջում կամ այս միջոցներով չհրապարակվելու դեպքում՝ Բանկի կողմից այդ նպատակով ընտրված հրապարակման որևէ այլ միջոցով։
Եթե այդ եղանակով չի հրապարակվում այդ Սահմանված դրույքաչափը, ապա Բանկը կարող է պահանջել Բանկի կողմից ընտրված՝ եվրագոտու չորս խոշոր բանկերի գլխամասային գրասենյակներին ներկայացնել այն դրույքաչափը, որով նրանցից յուրաքանչյուրը Վերսկսման ամսաթվի դրությամբ Բրյուսելի ժամանակով ժամը մոտ 11։00-ին համեմատական գումարի չափով Եվրոյով ավանդներ է առաջարկում եվրագոտու միջբանկային շուկայի առաջնակարգ բանկերին՝ Դիտարկվող ժամանակահատվածին հավասարազոր ժամանակահատվածի համար։ Եթե ներկայացվում է առնվազն 2 (երկու) առաջարկ, ապա Վերսկսման ամսաթվի դրությամբ դրույքաչափը կկազմի առաջարկների թվաբանական միջինը։
Եթե պահանջի հիման վրա ներկայացվել է 2-ից (երկուսից) պակաս առաջարկ, ապա այդ Վերսկսման ամսաթվի համար դրույքաչափը կկազմի Բանկի կողմից ընտրված՝ եվրագոտու խոշորագույն բանկերի առաջարկած՝ Վերսկսման ամսաթվից 2 (երկու) Համապատասխան աշխատանքային օր առաջ ընկած օրվա դրությամբ, Բրյուսելի ժամանակով ժամը մոտ 11։00-ի դրությամբ այն դրույքաչափերի թվաբանական միջինը, որոնք համեմատելի գումարի չափով եվրոյով վարկերի համար առաջարկվում են եվրոպական առաջատար բանկերին՝ Դիտարկվող ժամանակահատվածին հավասարազոր ժամանակահատվածի համար։
Եթե վերոնշյալ եղանակով որևէ դրույքաչափ հասանելի չէ, ապա ԵՎՐԻԲՈՐ է համարվում այն դրույքաչափը (արտահայտվում է տարեկան տոկոսադրույքով), որը Բանկի կողմից սահմանվում է որպես համապատասխան տրանշը ֆինանսավորելու համար Բանկի կատարած ընդհանուր ծախս՝ հիմք ընդունելով այդ պահին գործող՝ ներքին կանոնակարգին համապատասխան ձևավորված Բանկի բազային դրույքաչափը կամ Բանկի կողմից ողջամտորեն սահմանված՝ դրույքաչափի որոշման այլընտրանքային մեթոդը։
Բ.	ԸՆԴՀԱՆՈՒՐ ԴՐՈՒՅԹՆԵՐ
Վերոնշյալ սահմանումների նպատակներով՝ 
ա)	Սույն առդիրում նշված ցանկացած հաշվարկի արդյունքում ստացված բոլոր տոկոսները կլորացվում են անհրաժեշտության դեպքում մինչև տոկոսային կետի ամենամոտ հազարերորդականը (ԵՎՐԻԲՈՐ-ի դեպքում)՝ կեսերը կլորացնելով դեպի վեր։
բ)	Բանկն անհապաղ տեղեկացնում է Վարկառուին Բանկի կողմից ստացված առաջարկների մասին։
գ)	Եթե վերոնշյալ որևէ դրույթ հակասում է հետևյալի հովանու ներքո ընդունված դրույթներին՝ ՓՇԵԻ և «ԵՎՐԻԲՈՐ ԷՅՍԻԱՅ [EURIBOR ACI]» (կամ Բանկի կողմից սահմանված ՓՇԵԻ-ի և «ԵՎՐԻԲՈՐ ԷՅՍԻԱՅ [EURIBOR ACI]»-ի որևէ իրավահաջորդ)՝ ԵՎՐԻԲՈՐ-ի դեպքում, ապա Բանկը կարող է Վարկառուին ծանուցելու միջոցով փոփոխել դրույթը՝ այդ մյուս դրույթներին համապատասխանեցնելու համար։

